
•	 A CAPA é castaña clara abelá, 
máis escura na rexión do pescozo. 
Nos machos a capa é máis escura. 
Mucosas nasais e xenitais negras, 
escroto de cor clara con mancha 
escura na súa parte distal (cúpula). 
Pavillóns auriculares poboados de 
pelo (pendentes).

CORNOS en lira alta, de grandes 
proporcións e sección circular; pas de 
cor ambar e punta negra.

Os OLLOS son oblicuos, separados e 
coa mirada moi viva.

Os BEIZOS son grosos e o FOCIÑO 
enrugado e rodeado dunha auréola 
branca.

A MANDÍBULA é poderosa.

Posúe unha gran BADANA.

As EXTREMIDADES son proporcionadas 
e ben dirixidas, con óso fino e 
articulacións rectas.

O RABO é de nacemento un pouco 
adiantado, longo e con borla escura.

As COXAS DOS CADRÍS están pouco 
desenvoltas.

A CRUZ DOS CADRÍS está lixeiramente 
derrubada.

O TRONCO é redondeado e robusto. 
A CRUZ é prominente e a liña dorso-
lumbar é sensiblemente recta. As 
ILLARGAS son extensas.

O PESCOZO é curto, harmónico e con 
XUGUEIRA desenvolta nos machos.

Os CASCOS son pequenos, negros e 
duros.

O PEITO é longo e de gran capacidade 
torácica. O TÓRAX é profundo e os 
costelares están ben arqueados. O VENTRE é voluminoso.

A CABEZA é pequena, coa FRONTE 
lixeiramente deprimida e curta de cara.

A guedella da TESTA é pouco 
abundante.


